
ЗАХИДАЛ 60

	 

	МОХЕНЖО ДАРОД ДАХИАД НЭГ ОЧЪЁ

	 

	1932 оны зургаадугаар сарын 14

	 

	Би Мохенжо˗Даро хийгээд Инд мөрний хөндий дэх эртний энэтхэгийн соёл иргэншлийн тухай дөнгөж уншаад байна. Саяхан гарсан нэг том номд тэрхүү соёл иргэншлийн тухай бичиж, тэр талаар бидэнд мэдэгдсэн бүх зүйлийг мэдээлжээ. Тэр номыг малтлага ба хайгуулын ажлыг удирдаж, улам гүнзгий ухах тусам эх газрын хөрснөөс босоод ирж байгаа юм шиг хот тэр чигээрээ гарч ирж байхыг нүдээрээ үзсэн хүмүүс бэлтгэн бичжээ. Тэр номыг би үзээгүй, олж авбал сайн юм сан. Харин би түүнд зориулж бичсэн шүүмжийг нь уншсан бөгөөд тэгээд уг шүүмжид номоос иш татсан зарим эшлэлийг чамд танилцуулъя гэж бодсон юм. Инд мөрний хөндийд цэцэглэсэн тэрхүү соёл иргэншил үнэхээр гайхамшигтай ажээ. Түүний тухай юм олж мэдэх тусам улам ч гайхал төрүүлнэ! Тийм учраас энэ захидалдаа өнгөрсөн үеийн түүхийн тухай өгүүлж байсан зүйлээ түр орхиж, таван мянган жилээр гэдрэг ухран харвал чамайг дургүйцэхгүй бол уу гэж бодож байна. 

	Мохенжо˗Дарог наад зах нь ийм хэмжээний настай гэж үздэг байна. Гэвч Мохенжо˗Даро бол соёлтой, соёл иргэншилтэй хүмүүс амьдран байсан нутаг гэдэг нь бидэнд харагдаж байгаа юм. Энэ бол хөгжлийн урт удаан үе гэсэн үг билээ. Уг номд ч тэгж баталжээ. Малтлагыг удирдаж байсан Сэр Жон Маршалл ийн өгүүлсэн байлаа. 

	«Мохенжо˗Дарогоос ч, Хараппаас ч одоо хүртэл олж мэдээд байгаа соёл иргэншил бол зөвхөн дөнгөж бий болж буй соёл иргэншил биш, харин олон үе дамжсан зүйл бөгөөд энд Энэтхэг даяар байдаг нийтлэг байдал ажиглагдаж байгааг яг тодорхой болгов, түүний цаана хүний олон мянган жилийн чармайлтын үр нуугдаж байна. Тийм учраас Энэтхэгийг үүнээс хойш Перс, Месопотам, Египетийн нэгэн адил соёл иргэншил үүсэн хөгжсөн нэг чухал нутаг хэмээн үзвэл зохино». 

	Бн чамд Хараппын тухай ярьж өгөөгүй байгаа шиг санагдана. Энэ бол Мохенжо˗Дарогийн нэгэн адил бас л туурийг нь малтсан газрын нэг юм. Одоо Өрнөд Пенжабд байдаг юм. 

	Ийнхүү бид одоо таван мянган жилээр биш, харин хүн анх суурин амьдралд дөнгөж орж эхэлж байсан манант алсад одох аль дивангар цагийн олон мянган жилийн түүх рүү эргэн орж Инд мөрний хөндийд очоод байнам. Мохенжо˗Дарог ид цэцэглэн байх үед Аричууд Энэтхэгт ирээгүй байсан хэдий боловч «Пенджаб ба Синд, магадгүй Энэтхэгийн бусад нутаг ч гэсэн Месопотам ба Египетийн тухайн үеийн соёл иргэншилтэй ойр төрөл, дан өөрийн, тэргүүний соёл иргэншилтэй, зарим талаар бүр түүнээс ч илүү өндөр соёл иргэншилтэй байсан нь» эргэлзээгүй байна. 

	Мохенжо˗Даро ба Харапад хийсэн малтлага эртний тэрхүү гайхамшигт соёл иргэншлийг бидэнд харууллаа. Энэтхэгийн нутгийн өөр хэсэгт тийм ховор нандин зүйлс байгааг бүү мэд! Тэр соёл иргэншил Мохенжо˗Даро ба Хараппын районоор хязгаарлагдахгүй, ер нь Энэтхэгт өргөн дэлгэрсэн байж таарна гэж бодогдож байна. Энэ хоёр газар бие биеэсээ алс хол байдаг шүү дээ. 

	Энэ бол «зэс, хүрэл зэвсгийн зэрэгцээгээр чулуун зэвсгийг ч үргэлжлүүлэн хэрэглэсээр агсан» эрин үе байлаа. Инд мөрний хөндийн хүмүүс тэр үеийн Египет ба Месопотамд нутаглагч хүмүүсээс ихээхэн ялгаатай, давуу байдалтай байсныг Сэр Жон Маршалл бас тэмдэглэн хэлжээ. 

	«Хамгийн гайхалтай нэгэн зүйлийг энд тэмдэглэн хэлэхэд тэр үед зөвхөн ганц Энэтхэгт л хөвөнгөөр бөс даавуу нэхдэг байжээ. Өрнөдийн ертөнцөд энэ ажил бүр хоёроос гурван мянган жилийн хойно дэлгэрсэн юм. Бас нэг жишээ хэлье. Мохенжо˗Дарогийн оршин суугчдын барьсан нийтийн халуун усны газар болон уудам саруул орон сууцын сайхан байшингуудтай зүйрлэх тийм барилга эрт үеийн Египет буюу Месопотам, ер нь Өрнөд Азийн хаана нэгтээ байсан эсэхийг бид огт мэдэхгүй байна. Тэдгээр оронд бурхны сүрлэг дуган, хааны ордон, бунханд зориулсан барилга барихад их санаа тавьж мөнгө зардаг байсан боловч бүх барилга нь шавраар барьсан сууцууд л байсан бололтой байв. Инд мөрний хөндийд бол огт өөр, тэнд барьсан шилдэг барилгууд хотынхны тохилог аж байдалд зориулагдсан байв» гэж Сэр Жон Маршалл өгүүлжээ. 

	Тэрээр цааш нь хэлэхдээ:

	«Инд мөрний хөндий дэх урлаг ба шашин өвөрмөц шинжээрээ гойд ялгаатай байв. Шаазан хонь нохой, бусад амьтны дүрс мөн сийлбэр дүрс (интали буюу) чулуун сийлбэр тамга зэрэг нь хийц байдлаараа бусад оронд огт байдаггүй юм. Ялангуяа бөхтэй, муйлан эвэртэй бух зэрэг шилдэг бүтээлүүд нь илтгэсэн үзэл санаа, ур хийц, хэлбэр галбираараа гойд сонин байдаг бөгөөд сийлбэрлэх урлагийн хувьд хэнийг ч дагуулахгүй. X ба XI хавсралт зурагт байгаа гойд уран баримласан хүн дүрст хоёр баримал шиг тийм зүйл хаана ч, Грекийн сонгодог үед ч байхгүй. Инд мөрний хөвөөнд оршин суугчдын шашинд бусад орныхтой төстэй зүйл олон байдаг нь мэдээж. Энэ нь манай эриний өмнөх бүх шашин ба манай эрин үеийн ихэнх шашны хувьд зүй ёсоор байх зүйл юм. Гэвч бүхэлд нь аваад үзвэл тэдний шашин Энэтхэгийнхтэй маш төстэй бөгөөд жинхэнэ индуизмтай бараг ялгагдамгүй билээ. . . » гэжээ. 

	Энэ ишлэлд гарсан зарим үг чамд ойлгогдохгүй байж болох юм. Фаянс гэдэг нь шавар буюу шаазан эдлэлийн нэр, интали ба глиптик гэдэг нь хатуу эд ихэвчлэн үнэт чулуун дээр хийсэн сийлбэрлэх урлаг юм. 

	Би Хараппаас олдсон хүн хөшөөнүүдийг ядаж зургийг нь олж үзэх юм сан гэж их бодох юм. Бид хоёр хэзээ нэг үед Харапп хийгээд Мохенжо˗Дарод очиж түүнийг ханатлаа харах цаг гарч ч болох юм. Одоо бол чи Пун дахь сургуульдаа, би өөрийн сургууль болсон Дехра˗Дуны тойргийн шорондоо урьдын адил суусаар л байхаас даа. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

	Орчуулсан А. Бямбаноров

	Зураач С. Баатар

	Уран сайхны редактор Д. Загдсүрэн

	Техник редактор Д. Мөнхжаргал

	Хянагч Б. Энхтуяа, Д. Сайн˗Амгалан, Д. Наранчимэг, С. Түмэн˗Өлзий

	 

	Өрөлтөд 1986—12—9. 

	Хэвлэлтэд 1987—1—25

	Цаасны хэмжээ 84x108 1/32 

	Хэвлэсэн тоо 10000

	ХГ № 52/86 Зах № 374 

	Хх 13,25 Хнх 22,26 Тх 20,85 

	Үнэ 5 төг 10 мөн

	 

	Улсын Хэвлэлийн Газар. 

	Улаанбаатар Элдэв˗ Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар, Сүхбаатарын талбай, 6.

